
Illustriss. ac Reverend.mo Domino D. Roberto S.R.E. Cardinali Bellarmino, Domino ac Patrono colendissimo.

Reverendissime et Illustrissime Domine, Ut haeretici ad oppugnandam, et, quod in ipsis est, evertendam fidem Catholicam machinas omnes semper adhibuerunt, et his etiam temporibus adhibent; itawicissim aequum, pium, ac necessarium est, ut in ea defendenda, atque impiis et erroneis Sectariorum dogmatibus detegendis ac refutandis Catholici Doctores ac Prelati nulli labori ac sudori parcant: Tuo imprimis Illustriss. Card. Exemplo; qui scriptis toto orbe celebratissimis omnes fidei Articulos ita nobis enucleasti, ita haereticorum errores reputasti, ut nemo,nisi volens, in rebus ad religionem pertinentibus caecutire possit. Fecit hoc idem, sed alio fare scriptorum genere, optimae ac beatiss. memorine Illustriss. Cardinalis Baronius, eruditissimo illo, et ad Catholicae fidei tam antiquitatem, quam puritatem ostendendam munitissimo Annalium Eoclesiasticorum Propugnaculo, immensis laboribus concinnato. Utrique temerario statim ausu parati fuere ex haereticis adversarii, qui per vestra In tera Catholicam Ecclesiam peterent; sed eo eventu, ut tam vestra ipsorum, quam aliorum opera, invictis Veritatis argumentis vieti ac profligati, inscitiam suam ac malitiam magis prodiderint, quam vel causae boritati, vel nominis vestri existimationi, ac splendori quidquam derogarint. Inter hos esse voluit Isaacus Casaubonus; cujus repente e Grammatico Theologi facti, et virulento calamo magnum illud magni viri, Cardinalis, inquam, Baronii Annalium Ecclesiasticorum opus perstringere ac carpere aggressi, inscitiam ac calumniandi libidinem R.P. Andraeas Eudaemon-Joannes, eximias e Societate Jesu Theologus, hoc libello apertissime et ad oculum ostendit. Is libellus scriptus Roma superioribus mensibus ad me missus quum eodem sed industria typographi, aliquanto ornatior remittendus esset: idoneum judicavi cui et humilis meae erga Illustriss. V.D. ob summa ejus in Catholicam Ecclesiam, et bonos omnes merita, testandae observantiae

